
TUJUAN 

 

1.  Panduan ini disediakan bertujuan untuk memberi panduan penentuan Skala 

Kejadian Nuklear dan Radiologikal Antarabangsa (International Nuclear and Radiological 

Event Scale, INES). 

 

SKOP 

 

2.  Panduan ini adalah terpakai kepada pemegang lesen, orang awam dan pihak 

media sebagai rujukan berhubung penentuan skala berkaitan kejadian nuklear dan 

radiologi yang digunapakai di peringkat antarabangsa. 

 

SINGKATAN 

 

3. (i)  INES – Skala Kejadian Nuklear dan Radiologikal Antarabangsa 

 (ii)  IAEA - Agensi Tenaga Atom Antarabangsa 

 

LATAR BELAKANG 

 

4. Skala Kejadian Nuklear Antarabangsa (INES) diwujudkan bertujuan untuk 

menyampaikan kepada orang awam dengan segera mengenai keselamatan berkaitan 

nuklear dan radiologikal apabila sesuatu kejadian itu dilaporkan dalam tafsiran yang 

bersesuaian.  Dengan meletakkan sesuatu kejadian itu kepada gambaran yang betul 

berdasarkan skala, INES dapat memudahkan pemahaman yang sama di antara 

golongan teknikal, media dan orang awam.  

 

5. Skala INES boleh digunapakai bagi kejadian yang berlaku sama ada di dalam atau 

di luar sesuatu kemudahan. Skala ini juga meliputi kejadian kehilangan atau kecurian 

punca radioaktif, bungkusan bahan radioaktif dan penemuan punca piatu di premis besi 

lusuh. Di samping itu, skala ini juga boleh digunakan untuk kejadian yang melibatkan 

dedahan tidak terancang. Walau bagaimanapun, skala ini hanya terpakai untuk tujuan 

kegunaan sivil yang berhubung dengan aspek keselamatan suatu kejadian nuklear dan 

radiologikal. Skala ini tidak boleh digunakan untuk menilai kejadian nuklear sekuriti atau 

perbuatan berniat jahat yang sengaja mendedahkan sinaran kepada orang awam. 

 

6. Skala INES ini adalah telah diterimapakai di Malaysia. Sekiranya sesuatu kejadian 

berlaku di Malaysia, pemegang lesen, orang awam dan pihak media boleh merujuk 

kepada Lembaga Perlesenan Tenaga Atom (AELB) bagi mengetahui aras skala INES 

semasa melalui Seksyen Pengurusan Tindakbalas Nuklear (SPTN) di bawah Bahagian 

Kawalselia Sinaran (BKS) di talian Hotline Kecemasan AELB iaitu 1 800 88 7999 atau 

melalui emel di MNR-customer@aelb.gov.my. 

 

Penerangan INES 

 

7. Kejadian yang diklasifikasikan di dalam INES hanya berkaitan keselamatan 

nuklear atau radiologikal dan dikelaskan kepada tujuh (7) aras sebagaimana yang 

ditunjukkan dalam Gambarajah 1. Aras 1 hingga 3 ditafsirkan sebagai insiden, manakala 

aras 4 hingga 7 ditafsirkan sebagai kemalangan. Kejadian yang tidak memudaratkan 

keselamatan dari segi sinaran atau keselamatan nuklear diklasifikasi sebagai Bawah 

Skala/Aras Kosong (Aras 0). 

 

8. Skala bagi suatu kejadian nuklear dan radiologikal ditentukan berdasarkan kepada 

tiga jenis kesan yang berbeza seperti berikut: 

 

i. kesan terhadap orang dan alam sekitar  

ii. kesan terhadap sawar dan kawalan radiologikal di tapak kemudahan 

iii. kesan terhadap defence in depth (sistem keselamatan) 

 

9. IAEA telah menyediakan brosur bagi menerangkan kriteria setiap aras INES dan 

contoh kejadian nuklear dan radiologikal seperti Lampiran 1. Maklumat lanjut dan 

terperinci berkaitan INES boleh dirujuk di laman web IAEA di 

https://iec.iaea.org/inesrilt/two-approaches. 

 

mailto:MNR-customer@aelb.gov.my
https://iec.iaea.org/inesrilt/two-approaches

Gambarajah 1: Skala Kejadian Nuklear Antarabangsa (INES)  

 

PENUTUP 

 

10. Panduan ini boleh dirujuk agar pemegang lesen, orang awam dan pihak media 

mempunyai pemahaman yang sama bagi terhadap skala sesuatu kejadian nuklear atau 

radiologikal yang berlaku.  

 

11. Sekiranya terdapat sebarang pertanyaan mengenai panduan ini, sila hubungi 

AELB di alamat berikut: 

 

Lembaga Perlesenan Tenaga Atom 

Batu 24, Jalan Dengkil, 43800 Dengkil, Selangor  

Telefon : 03-89225888 Faks: 03-89223685 

Email: mnr-customer@aelb.gov.my 

 

 

mailto:mnr-customer@aelb.gov.my

PEMBATALAN  

 

12. Panduan ini diterimapakai untuk menggantikan panduan LEM/TEK/35 bertarikh . 

 

RUJUKAN 

(i)  International Atomic Energy Agency and OECD/Nuclear Energy Agency, INES 

The International Nuclear and Radiological Event Scale User Manual 2008 Edition 

 

REKOD DOKUMEN 

 

 

  

Tarikh Terimapakai Status semakan Penyedia 

 0 AELB 

20 September 2018 1 Pn Lim Ai Phing 

